
EH Bildu Nafarroa parlamentu-taldeko David Anaut Peña jaunak parlamentu-galdera egin du (9-15/PES-00135). Hauxe Garapen Ekonomikorako kontseilariak informatzeko duena:
Nafarroako 2020ra arteko III. Energia Planak, Nafarroako Gobernuak 2011ko maiatzean onetsiak, helburu orokor gisa du energia-ekoizpen, -eraldaketa eta -kontsumoak Nafarroan iraunkortasunari egiten dioten ekarpena ahal den handiena izan dadin, alderdi sozial, ekonomiko eta ingurumenekoetan. Zehazki, energia berriztagarrien arloko helburu kualitatiboa da energia-ekoizpen berriztagarria bultzatzea lehiakorra izanen den iturri guztietan, halako moduz non tokiko energia-iturri berriztagarri gehiagok zeresan garrantzitsua izanen duten erregioko energia-mixean. 
Helburu kualitatibo horiek zenbait helburu kuantitatibotan zehazten dira; besteak beste, honako hauek dira energia berriztagarriei dagokienak:
· Kontsumitzen den elektrizitatea baino ehuneko 10 gehiago Energia berriztagarrien bidez sortzea, alde handiz gaindituz PANER-Energia Berriztagarrien 2011-2020 aldirako Ekintza Plan Nazionalean finkatzen den ehuneko 40ko auto-hornikuntzaren helburua, eta Nafarroak arlo honetan munduko erreferente bezala duen nazioarteko irudia indartuz.
· Europar Batasunak 2020. urterako ezarritako energia-helburuak gainditzea:
· energiaren azken kontsumo gordinean energia berriztagarriek %32 egin dezaten lortuta (EBren helburua %20 da).
Energia eolikoaren arloan, Energia Planeko 5. atalean aipatzen da 2009an instalatuta zegoen potentzia eolikoa 947,6 MWkoa zela eta 2020rako aurreikuspen edo helburua 1.600 MWkoa zela.
Aipatutako Energia Planak jasotzen du Nafarroan jarritako lehenengo haize-sorgailuak 1994ko amaierakoak direla eta 2009an instalatutako potentzia eolikoa 947,6 MWkoa zela (ia gaur egun bezalaxe, gaur 1.001 MWkoa baita), halako moduz non instalazio horien batez besteko antzinatasuna 2015ean 10 urte ingurukoa baita. 
1998ra arte abian jarritako haize-sorgailuak, aprobetxamendu eoliko apalekotzat hartutakoak eta 650 kW baino gutxiagoko potentzia unitarioak dituztenak, zaharkitze teknologikoaren muga-mugan daude (pausuko makina asinkronikoak, abiadura finkokoak, potentzia erregulatzeko inongo gaitasunik ez dutenak), eta haien prestazioak egungo errekerimenduetatik urrun daudela. 
Hala eta guztiz ere, birpotentziatzeko aukera zaila izan daiteke, zeren eta oraindik ere parke gazteak baitira (gehienak 90eko hamarkadaren amaieran jarri ziren martxan), jada amortizatuta daudenak edo amortizatzeko pronto daudenak, mantentze-kostu txikiak eta errentagarritasun handiak dituztenak. 
2011-2020 urteetarako Energia Berriztagarrien Ekintza Plan Nazionalak erregelamendu-izaerako berariazko neurri gisa aurreikusten du tratamendu administratibo berezitua ematea parke eolikoak birpotentziatzeko –haien haize-sorgailuen parte bat ala guztiak ordeztearen bidez– behar diren kudeaketa administratiboak errazte aldera. Nabarmentzekoa da ezen gaur den egunean ez direla baldintza horiek garatu.
2020 horizonteko Nafarroako III. Energia Planak berak jasotzen zuenez, 2011-2015 epearen amaieran azterketa eta gogoeta sakona eginen da Nafarroako energia-egoerari buruz. Zehazki, Nafarroako Gobernuaren 2015-2019 legegintzaldirako programa-akordioak, eredu energetikoaren arloan, jasotzen du Nafarroarako Energia Plana berrikusi beharra dagoela, 2025eko horizontearekin, eta bertan energia berriztagarrien eta energiaren erabilera arrazionalaren aldeko apustua eginen dela. 
Plan horren definiziorako beharrezkoa den gogoeta-prozesuaren testuinguruan, hainbat alderdi landuko dira; esate baterako Nafarroan energia-iturri desberdinetatik dauden balizko baliabideen inbentarioa egitea (eolikoa, hidraulikoa, biomasa, berriztagarriak).
Azkenik, gogoratu beharra dago sektore elektrikoari buruzko araudiak enpresa-ekimen librea aitortzen duela elektrizitatea sortzeari begira:
“24/2013 Legea, abenduaren 26koa, Sektore Elektrikoari buruzkoa.
2. artikulua. Jardueren araubidea.
1. Energia elektrikoaren hornidurarako lege honetan araututako jarduerak egiteko enpresa-ekimen librea dagoela aitortzen da, ezertan kendu gabe monopolio naturalaren izaera daukaten jardueretarako ezar daitezkeen mugak.
Ekimenerako askatasun hori, halaber, aurreko araudian jasota zegoen:
“54/1997 Legea, azaroaren 27koa, Sektore Elektrikoari buruzkoa.
2. artikulua. Jardueren araubidea.
1. Energia elektrikoaren hornidurarako lege honetan araututako jarduerak egiteko enpresa-ekimen librea dagoela aitortzen da."
Horrenbestez, garrantzitsua da esatea ezen Nafarroako Gobernuak, bere eskumenez baliatuz, baliabide eolikoaren aprobetxamenduaren inguruko jarduketak egin baditzake ere, elektrizitatea sortzea ekimen libreko jarduera bat dela, zeina aurrera eraman baitaiteke, nola ez, baldintza jakin batzuekin; besteak beste, ingurumen araudia, lurraldearen antolamenduko araudia eta sortutako energia produkzio guneetatik kontsumo guneetara eraman eta banatzeko sare elektrikoek daukaten gaitasuna bera. Azkenik, kontuan hartu beharko litzateke ordainen araubideari dagokiona, azken hori Estatuaren Administrazio Orokorraren eskumena baita; izan ere, sektore elektrikoaren azken erreformak proiektu elektriko berrien garapena gerarazi du. 
Une hauetan zenbait eskabide izapidetzen ari dira. Nabarmentzekoa da horietako askok urteak daramatzatela izapidetzen:
	Sustatzailea
	Proiektua
	Kokapena

	Acciona Energía SA.
	Vedadillo III
	Faltzes

	Gamesa Energía SAU.
	El Valle eta Valdenavarro (baimenduta daude baina aldaketa bat izapidetzen ari da)
	Cortes

	Gamesa Energía SAU.
	G10X Navarra
	Andosilla, San Adrián

	M. Torres Desarrollos Energéticos SL
	La Lobera
	Artaxoa, Tafalla

	Eólica Navarra SLU.
	2011-2016 Lurralde Plan Eoliko Estrategikoa
	Cabanillas, Ablitas, Cascante, Fustiñana, Zarrakaztelu

	Renovables de la Ribera SL.
	Cavar-1, Cavar-2, Cavar-3, Cavar-4, Cavar-5
	Arguedas, Cadreita, Castejón, Tutera, Valtierra

	Gestamp Eólica SL.
	Sierra de Peña
	Xabier, Zangoza

	Desarrollos Energéticos de Navarra SA.
	Barasoain eta Tirapu
	Barasoain, Añorbe, Oloritz, Tirapu, Untzue, Artaxoa

	Agrowind Navarra 2013 SL.
	Plan Eólico de Navarra
	Lerin, Larraga, Oteitza, Faltzes, Martzilla

